
Jólaskemmtanir 18. desember 
Nemendur eiga að mæta í bekkjarstofur og umsjónarkennari fylgir þeim í 
hátíðarsalinn. Vinabekkir eru saman á jólaskemmtun. Gengið er í kringum 
jólatréð og sungið. Nemendur í 2., 4. og 6. bekk sjá um skemmtiatriði og 
nemendur í 5. bekk flytja helgileik. Nemendur fara heim að lokinni skemmtun 
en opið er í Krakkakoti fyrir þá nemendur sem eru þar.  

Opnun tómstundaheimilis Flataskóla 
Tómstundaheimilið er opið í jólaleyfi eins og auglýst hefur verið. Boðið verður 
upp á dvöl frá kl. 8:30 – 17:00 alla þessa daga, annað hvort hálfan dag eða 
heilan dag. Foreldrar hafa fengið póst heim með upplýsingum um það og 
síðasti dagur skráningar er 4. desember. 

Kennsla að loknu jólaleyfi hefst  
 þriðjudaginn 5. janúar 2010 

 

Starfsfólk Flataskóla sendir nemendum og fjölskyldum þeirra bestu óskir 
um gleðiríka jólahátíð og farsæld á komandi ári. 

Upplýsingar:  Allir eru hvattir til að fylgjast með skólastarfinu á heimsíðu 
skólans http://www.flataskoli.is en við reynum eftir fremsta megni að 
uppfæra upplýsingar og koma tilkynningum á framfæri ásamt pósti til foreldra/
forráðamanna eftir því sem við á. 
 
Flataskóli við Vífilsstaðaveg 
Sími: 565-8560 
Fax: 565-7499 
Netfang: flataskoli@flataskoli.is 
Heimasíða: http://www.flataskoli.is 
 
Útgefandi:  Flataskóli 
Ábyrgðarrmaður: Sigurveig Sæmundsdóttir 
Ritstjórn:  Stjórnendur Flataskóla 

Aðventuguðsþjónusta 
Sunnudaginn 13. desember kl. 11:00 verður hin árlega aðventu-
guðsþjónusta í Vídalínskirkju fyrir nemendur, foreldra og starfsfólk Flata-
skóla. Þar munu nemendur skólans koma fram og aðstoða við 
guðsþjónustu með tónlist, upplestri og helgileik. Við hvetjum nemendur og 
fjölskyldur þeirra til að taka þátt í guðsþjónustunni. 

Jólaföndur foreldrafélagsins 
Hið árlega jólaföndur foreldrafélagsins verður haldið laugardaginn 28. 
nóvember kl. 11:00 til 14:00. Á staðnum verður ýmislegt efni til jólakorta-
gerðar og fleira. Jólalögin verða spiluð og við njótum þess að eiga 
notalega stund í upphafi aðventunnar.  

Schoolovision í 1. sæti 
Verkefnið Schoolovision sem Flataskóli tók 
þátt á síðasta skólaár hlaut fyrstu verðlaun í 
Global Junior Challenge keppninni sem 
haldin var nýlega á Ítalíu. Við erum mjög stolt 
að hafa fengið að taka þátt í þessu frá-
bæra verkefni og ætlum að vera með aftur að 
ári eða á vorönn. Að sjálfsögðu verður einnig 
sett upp Flatóvision eins og í fyrra, svo nú 
mega krakkarnir fara að huga að því hverju 
þeir ætla að tefla fram þá. 

Comeniusarverkefnið  Vængjaðir vinir gengur vel. Það 
eru nemendur og kennarar 1. – 4. bekkja  sem taka þátt í 
því undir stjórn Hjördísar Ástráðsdóttur tónmennta-
kennara.  

http://www.flataskoli.is/pages/2500
http://www.gjc.it/2009/en/node/610

Frá skólastjóra 
Skólastarfið hefur gengið vel í vetur. Heilsufar nemenda og starfsmanna 
hefur almennt verið  gott. Þó hefur verið  nokkuð um forföll  vegna flensu. 
Eins og áður hefur komið fram var gerð áætlun um viðbrögð vegna inflúensu 
og er hún birt á heimasíðu skólans. 
Í ágúst sl. fór hópur starfsmanna í náms- og kynnisferð til Noregs. Þar fengu 
þeir fræðslu um útikennslu, byrjendalæsi og SMT-skólafærni. Þessi ferð var 
mjög gagnleg og fengum við góðar móttökur í skólunum sem við heimsóttum. 
Foreldrafélag Flataskóla veitti styrk til ferðarinnar og fyrir hönd starfsmanna 
færi ég þeim bestu þakkir. Mikill kraftur hefur verið í útikennslunni  og vinna 
nemendur margvísleg verkefni utan dyra. Þetta eykur fjölbreytni í kennslu-
háttum. 
Nemendur hafa farið í ýmsar náms- og kynnisferðir og hafa ferðast með 
strætisvögnum. Stjórn Strætó bs. hefur boðið  skólum  á höfuðborgarsvæðinu  
að kaupa  sérstök grunnskólakort. Markmiðið er að auðvelda skólum að fara í 
vettvangsferðir með nemendur og jafnframt að unga fólkið læri að nýta sér 
þennan samgöngumáta. 

 
 
 
 
 
Vikuna 2. – 6. nóvember var vina- og skólafærnivika í 
Flataskóla. Markmiðið var að efla vináttu og samkennd í 

skólanum, kynna og festa betur í sessi skilning á siðum skólans og nýta 
jafningjafræðslu þannig að nemendur kenndu hver öðrum. Vinabekkir unnu 
saman. Eldri nemendur  kynntu fyrir yngri 
nemendum ákveðna siði skólans og allir 
nemendur unnu með siðina á skapandi hátt. Af-
rakstur þeirrar vinnu er til sýnis á göngum 
skólans. Einnig skrifuðu nemendur falleg orð um 
vináttuna á miða og settu á sameiginlegt vinatré 
skólans. Í lok vikunnar  fóru svo allir nemendur 
og starfsmenn út og mynduðu vinakeðju í kringum skólann. Þótti þetta átak 
takast mjög vel og vinabekkir styrktu vináttu sína.  
Dagur íslenskrar tungu var  að venju haldinn hátíðlegur í skólanum 16. 
nóvember. Nemendur úr öllum árgöngum skólans komu  fram og fluttu efni í 
tali og tónum. Hjördís Ástráðsdóttir tónmenntakennari  stjórnaði dagskránni. 
Margir starfsmenn komu  að undirbúningi dagskrárinnar. Nemendurnir stóðu 
sig með mikilli prýði. 
Viðhorfakönnun  foreldra var lögð fyrir í nóvember. Það er mikilvægt að fá álit 
foreldra á skólastarfinu og einnig ábendingar. Niðurstöður verða birtar á 
heimasíðu skólans þegar unnið hefur verið úr könnuninni. 
Ég vil að lokum minna á heimasíðu skólans þar sem reglulega eru birtar fréttir 
og myndir frá skólastarfinu. 
Sigurveig Sæmundsdóttir skólastjóri 

Lögregluheimsókn 
Valgarður Valgarðsson lögregluþjónn var með 
hina hefðbundnu fræðslu fyrir nemendur í 2., 4. 
og 6. bekk. Hann ræddi m.a. um umferðar-
reglur, gangbrautir, reiðhjól, hjálmanotkun, bíl-
b e l t i ,  ú t i v i s t a r t í m a  o . f l .  
Nemendur voru fyrirfram búnir að undirbúa 
spurningar til að spyrja lögregluþjóninn. Meðal 

annars voru þeir í 2. bekk búnir að teikna bíla sem hengdir voru upp á töflu 
og spurningarnar voru skráðar inn í bílana. 
 
Vöruhönnun  
Nemendum í 6. bekk var boðið að kynnast vöru- og iðnhönnun hjá þeim Birgi 
Grímssyni iðnhönnuði og Þórunni Hannesdóttur vöruhönnuði í Hönnunar-
smiðju á Garðatorgi. Kynnt var hvernig vöruhönnuðir og iðnhönnuðir vinna. 
Haft var að leiðarljósi að nemendur léku sér að því að búa til eitthvað úr efni 
sem búið var að leggja til hliðar eða henda og að afraksturinn yrði leikföng. 
Mismunandi efni var nýtt í vinnuna sem efnisveitan hafði viðað að sér frá 
hinum og þessum fyrirtækjum.  
 
Bangsavika 
Á bókasafninu í Flataskóla hefur verið sérstök 
bangsavika undanfarin ár í kringum alþjóð-
lega bangsadaginn sem er 27. október.  
Yngstu nemendur skólans koma þá með 
bangsa að heiman í bókasafnstímann. Lesnar 
eru bangsasögur, samdar sögur, teiknaðar 
myndir og fræðst um það hvernig fyrsti leik-
fangabangsinn varð til fyrir rúmum 100 árum.  

Stuttmyndagerð 
Nokkrir nemendur úr 5., 6. og 7. bekk fóru á 
námskeið í Norræna húsið því þeim var 
boðið að taka þátt í stuttmyndagerð á 
vegum kvikmyndahátíðarinnar RIFF. 
Alls sjö nemendur fengu leiðsögn í að búa 
til handrit, klippa og taka upp og búa til 
myndband. Þeir fengu leiðsögn í handrita-
gerð og hvernig á að leikstýra kvikmynd. 
Nemendur voru mjög áhugasamir og var 
þetta kjörið tækifæri fyrir þá að kynnast 
þessari tækni með leiðsögn færustu manna 
á þessu sviði.  

http://riff.is/

